
Dyddiad cyhoeddi: 13 Awst 2025

Cais Rhyddid Gwybodaeth 198/25

Rydych chi wedi gofyn y canlynol i ni…
A fyddech cystal â datgelu'r rhaglen i weithredu'n llawn y manteision a nodwyd yn yr achos busnes ar gyfer uwchraddio Llinellau Craidd y Cymoedd.
Yn benodol, pryd fydd y canlynol ar waith:
1. Pedwar trên yr awr o'r gorsafoedd ym mhen draw pob cwm 
2. Teithiau cyflymach i Gaerdydd 
3. Gwasanaethau cynnar yn y bore er mwyn darparu gwell cysylltiad â gwasanaethau rhwng dinasoedd sy’n rhedeg o Gaerdydd
YMATEB

Cwestiwn 1

Rydym yn gweithio tuag at ddarparu pedwar trên yr awr o'r Cymoedd i Gaerdydd. Er mwyn cyrraedd y garreg filltir hon, mae angen i bob un o'n trenau newydd fod yn cael eu defnyddio. Mae hyn yn cynnwys ein trenau tram newydd, a fydd yn dechrau cael eu defnyddio yn 2026. 

Pan fydd yr holl drenau newydd hyn yn cael eu defnyddio, byddwn yn cyflymu'r amserlen drenau bresennol yn gyntaf (mae pwyntiau 2 a 3 yn sôn yn fanylach am hyn). Yn dilyn hynny, byddwn yn cynyddu amlder y gwasanaethau i ddarparu pedwar trên yr awr.

Cwestiwn 2

Rydym wrthi'n cyflwyno ein trenau tri-modd newydd sbon ac sy’n rhedeg yn llwyr ar drydan ar rwydwaith Metro De Cymru. Oherwydd eu galluoedd cyflymu a brecio, byddwn yn gallu darparu teithiau byrrach o ben draw llinellau Merthyr, Aberdâr, Treherbert a Rhymni i Gaerdydd ac o Gaerdydd. 
Rydym yn bwriadu cyflymu'r amserlen bresennol er mwyn darparu'r teithiau cyflymach hyn ar ôl gorffen cyflwyno ein trenau newydd a chael gwared ar ein hen unedau. 
 
Cwestiwn 3

Bydd y newid i'r amserlen i ddarparu teithiau cyflymach, y cyfeirir ato uchod, hefyd yn ymestyn oriau'r amserlen bresennol. Rydym yn ystyried ymestyn yr amserlen bresennol i ddechrau ychydig yn gynharach a gorffen ychydig yn hwyrach yn ystod yr wythnos ac ar benwythnos, er mwyn helpu cymudwyr sy’n teithio'n gynnar yn y bore a phobl sy’n teithio at ddibenion hamdden ar benwythnosau rhwng Caerdydd a'r Cymoedd. 

Gobeithio y bydd yr wybodaeth hon yn ddefnyddiol i chi.

Yn gywir,  
 
Trafnidiaeth Cymru

Hawliau Apelio
Os ydych chi’n anhapus â’r ffordd y cafodd eich cais ei drin a’ch bod chi’n dymuno gwneud cwyn neu wneud cais am adolygiad o’n penderfyniad, ysgrifennwch at y Pennaeth Rhyddid Gwybodaeth naill ai yn Trafnidiaeth Cymru, 3 Llys Cadwyn, Pontypridd, CF37 4TH neu freedomofinformation@tfw.wales. Rhaid i’ch cais gael ei gyflwyno cyn pen 40 diwrnod gwaith ar ôl derbyn y llythyr hwn. Os nad ydych chi’n fodlon ar ganlyniad yr adolygiad mewnol, mae gennych hawl i wneud cais yn uniongyrchol i’r Comisiynydd Gwybodaeth am benderfyniad. 
Gallwch chi gysylltu â’r Comisiynydd Gwybodaeth yn Swyddfa’r Comisiynydd Gwybodaeth, Wycliffe House, Water Lane, Wilmslow, Cheshire, SK9 5AF neu gallwch chi gysylltu â Swyddfa’r Comisiynydd Gwybodaeth drwy adran ‘Gwneud Cwyn’ eu gwefan ar y ddolen hon: https:/ico.org.uk/make-a-complaint/ 
Yr adran berthnasol i’w dewis fydd "Gwybodaeth Swyddogol neu Gyhoeddus".

